
РУС ТЕЛЕНДӘ БЕЛЕМ БИРҮ ОЕШМАЛАРЫНЫҢ
ТАТАР ТӨРКЕМНӘРЕНДӘ БЕЛЕМ АЛУЧЫ УКУЧЫЛАР ӨЧЕН ТАТАР ТЕЛЕННӘН ОЛИМПИАДА БИРЕМНӘРЕ
(2018/2019 НЧЫ УКУ ЕЛЫ)
10 нчы сыйныф
Үткәрү вакыты-180 минут
I. Татарчага тәрҗемә итегез.
С первым апреля
Почему люди шутят друг над другом 1 апреля?
Обычай этот очень древний. Некоторые пытались объяснить его тем, что апрель, мол, самый изменчивый и неустойчивый месяц. Очень часто подводит людей погода в апреле. Поэтому первый день месяца отмечается шутливыми проделками.
Однако это объяснение неверно. В южных странах, где апрель – настоящий весенний месяц, тоже издавна существовал такой обычай. У древних индусов днем шуток и затей было 31 марта, в Древнем Риме в те же дни был «праздник глупых».
Из глубокой древности перешел этот обычай и к современным европейским народам. (По Л.Т. Григорян)
II. Текстны укып, биремнәрне үтәгез.
[bookmark: _GoBack]Республикабызда  һәр төбәкнең үзенә генә хас кабатланмас, матур, шигъриятле урыннары бар. Кайда гына булсак та, нинди генә матур урыннарны күреп соклансак та, балачакта тәгәрәшеп үскән тугайларыбыз, бормаланып-бормаланып ага торган елгаларыбыз, аларның тирә-юне, талгын гына итеп канатларын кагып куйган җилдә дерелдәп, тирбәлеп, төсен үзгәртеп тора торган чәчәкле, сазлыклы яр буйлары, төрле-төрле балыкларга бай күл һәм буалар безне һәрвакыт үзенә тарта. Гомер үткән саен, алар үзәкне өзәрлек итеп, күңел кылларының иң нечкә тойгыларын яңартып, балачагыбызның кире кайтарып ала алмый торган изге хатирәләре булып, күңелебезнең иң ерак почмакларында гомер буе сакланып калалар. Мондый моңлы сагынулар, күңел түребезгә гасырлар дәвамында салына килеп, буыннан буынга, нәселдән нәселгә бирелә барганнар. (Ф. Гариповадан)
1. Тексттан алынган сүзләрнең берәр синонимын языгыз.
Матур –
Тугайларыбыз –
Талгын – 
Хатирәләре – 
2. Икенче җөмләдән басымы беренче иҗеккә төшкән 3 сүзне язып алыгыз.
3. Тексттан алынган җөмләнең төрен билгеләгез. 
Гомер үткән саен, алар үзәкне өзәрлек итеп, күңел кылларының иң нечкә тойгыларын яңартып, балачагыбызның кире кайтарып ала алмый торган изге хатирәләре булып, күңелебезнең иң ерак почмакларында гомер буе сакланып калалар.
4. Хәбәре фигыль белән белдерелмәгән җөмләне языгыз.
5. Йөкләтү юнәлешендәге фигыльләрне язып алыгыз.
6. Алмашлыкларны табып, төркемчәләрен күрсәтегез.
7. Ахыргы җөмләдәге тыныш билгеләренең куелуларын аңлатыгыз.
8. Республикабызның үзегез күреп белгән берәр урыны турында 5 җөмлә өстәп языгыз.
III. Җирле сөйләмдә очраган сүзләрнең русча вариантларын языгыз.
баринҗа 
бинек 
бичкә 
гарбун 
кәритә 
кенәгә 
пичинҗә 
тугарок 

